
Jahon ilm-fan taraqqiyotiga munosib xissa qo‘shgan Xorazm vohasi 

mamlakatimiz qadimdan jahon sivilizatsiyasi o‘chog‘laridan biri, ilm-ma’rifat, 

tasavvuf falsafasi markazlaridan bo‘lib, dunyo ilm-fani, madaniyati va ma’rifati 

rivojlanishi va shakllanishida munosib hissa qo‘shib kelgan hisoblanadi. 

Mamlakatimiz dunyo tamaddunining ikki bosqichini boshlab bergan va buyuk 

allomalarni yetkazib bergan, ularning ilm-fan va ma’naviy merosidan 

bugungikungacha jahon hamjamiyati foydalanib kelmoqda. “Mahmud az-

Zamahshariy va Najmiddin Kubroning islom sivilizatsiyasida tutgan o‘rni” nomli 

mazkur konfrensiya, Oʻzbekiston Respublikasi Prezidentining 2023-yil 28-

fevraldagi PF-27-sonli Farmoni bilan tasdiqlangan 2022–2026-yillarga 

moʻljallangan Yangi Oʻzbekistonning taraqqiyot strategiyasining V-bosqichi 

“Ma’naviy taraqqiyotni ta’minlash va sohani yangi bosqichga olib chiqish” 

bandining “Buyuk ajdodlarimizning boy ilmiy merosini chuqur o‘rganish va keng 

targ‘ib etish” deb nomlangan 73-maqsadi ijrosini ta’minlash maqsadida tashkil 

etilgan. 

Ushbu konferensiya to‘plami mazkur yo‘nalishda ilmiy izlanishlar olib 

borayotgan professor-o‘qituvchilar, ilmiy tadqiqotchilar, talaba va magistrantlar 

uchun foydali bo‘ladi deb umid qilamiz.  

Mazkur to‘plamga kiritilgan materiallarning mazmuni, undagi statistik 

maʼlumotlar va meʼyoriy hujjatlar sanasining to‘g‘riligiga hamda tanqidiy fikr-

mulohazalarga mualliflarning o‘zlari maʼsuldirlar.  

Konferensiya o‘tkazilishi O‘zbekiston Respublikasi Oliy ta’lim, fan va 

innovatsiyalar vazirligining 2024 – yil 27 – dekabrdagi 490-sonli buyrug‘iga 

asosan hamda ushbu konferensiyasi materiallari Ma’mun universitetining 2025-yil 

29 – sentyabr 2 – sonli qarori bilan nashrga tavsiya qilindi. 

KIRISH SO‘ZI 

Hurmatli hamkasblar! 

Ta’lim-tarbiya jarayonining bugunki kun talablaridan kelib chiqib 

takomillashtirishning asoslari ijtimoiy va falsafiy fanlarning ta’lim jarayoniga 

bog‘liqligiga ko‘p jihatdan bog‘liq hisoblanadi. Anjumanning asosiy maqsadi 

sifatida falsafa va ijtimoiy fanlar sohalarini rivojlantirish hamda Xorazm vohasida 

ijtimoiy-falsafiy fikrlar tarixini oʻrta asrlar va yangi davr nuqtai nazaridan 

o‘rganish, Markaziy Osiyo allomalari va ularning asarlarining ijtimoiy falsafiy 

tahlilini o‘rganish, Najmiddin Kubro ta’limotining Tasavvuf ta’limotlarining 

rivojlanishidagi ahamiyati, Mahmud az-Zamahshariy qarashlarining ilm-fan 

rivojlanishida tutgan o‘rni, Markaziy Osiyo allomalari asarlarining ijtimoiy-

falsafiy tahlili, Ijtimoiy, tabiiy va aniq fanlar rivojida Markaziy Osiyo 

allomalarining qo‘shgan hissasi va shu yо‘nalishlar doirasidagi ilmiy 

muammolarni yechimlarini topish  hamda sohalarga tadbiq etish, shuningdek 

respublikamizda  ijtimoiy fanlar va falsafa sohasida bajarilayotgan ishlar bо‘yicha 

о‘zaro fikir almashish hamda yosh olim, magistrant, doktorant va mutaxassilarning 

ilmiy-tadqiqot ishlarining sifati va samaradorligini oshirish hisoblanib, ushbu 

tadbirda respublika yosh tadqiqotchilarning tajribalari о‘rganiladi, muhokama 

etiladi va ilg‘or fan yutuqlaridan foydalanish bо‘yicha tavsiyalar yaratiladi hamda 

yangi ularni amaliyotda qо‘llash nazarda tutilgan bо‘lib, Respublikamizdagi ta’lim 

muassasalari  va tashkilotlarida joriy etish bо‘yicha muammolar va ularning 

yechimlari bо‘yicha xulosa hamda takliflar tayyorlash. 

Prezidentimiz Shavkat Mirziyoyev boshchiligida mamlakatimiz ta’lim 

tizimini isloh qilish orqali, jahonning rivojlangan mamlakatlari tajribalaridan 

oqilona foydalangan holda jahon standartlariga moslashtirish va dunyo ilm-fan 

sahnasida raqobatbardoshligini oshirish, mamlakat ilm-fanini har tamonlama 

rivojlantirish, yoshlarni davlat taraqqiyoti drayveriga aylantirish, ularning bor 

bilim va istedodini yuzaga chiqarishi uchun barcha shart-sharoitlarni ta’minlashga 

alohida e’tibor qaratilmoqda. 

Mamlakatimiz ta’lim tizimini rivojlantirishning  “O‘zbekiston – 2030” 

strategiyasini 2023 yilda sifatli va o‘z vaqtida amalga oshirish chora tadbirlari 

to‘g‘risida”gi 2023 yil 11 sentyabrda qabul qilgan qarorida ham har bir insonga o‘z 

salohiyatini ro‘yobga chiqarish uchun munosib sharoitlar yaratish ustuvor 

yo‘nalishlardan biri ekanligi alohida qayd etilgan. Shu bilan birgalikda, 

Oʻzbekiston Respublikasi Prezidentining 2023 yil 28 fevraldagi PF-27-sonli 

Farmoni bilan tasdiqlangan 2022 — 2026 yillarga moʻljallangan Yangi 

Oʻzbekistonning taraqqiyot strategiyasining V-bosqichi “Ma’naviy taraqqiyotni 

ta’minlash va sohani yangi bosqichga olib chiqish” bandining “Buyuk 

ajdodlarimizning boy ilmiy merosini chuqur o‘rganish va keng targ‘ib etish” deb 

nomlangan 73-maqsadi ijrosini ta’minlash maqsadini bajarishni o‘z ichiga oladi.  

Xorazm vohasi o‘zbek davlatchiligining tamal toshini qo‘yganligi bilan 

birgalikda, ilm-fanda taraqqiyotida ham muhim iz qoldirgan madaniy o‘lkalardan 

biri bo‘lib, O‘rta asrlarda Xorazm vohasida o‘zbek davlatchiligida 

xorazmshohlarning to‘rtta sulolasi davlatni boshqargan: Afrig‘iylar (305-995), 

Ma’muniylar (995-1017), Oltintosh sulolasi (1017-1034), Anushtagin sulolasi 

(1097-1231). Ayniqsa, Ma’muniylar va Anushtaginiylar davrida Xorazmda ilm-

fan va madaniyat yuksak rivojlandi, poytaxt Gurganjda   “Majlisi ulamo” tashkil 

topib, unda zamonasining 360 dan ortiq allomasi tadqiqot olib bordilar, 

Muhammad xorazmshoh davrida (1200-1221) Xorazm sharqdagi ulkan 

imperiyalardan biriga aylandi, ma’naviy hayotda kubraviya tariqati vujudga keldi 

va keng tarqaldi. O‘rta asrlarda ushbu hududda mu’tazila ta’limoti keng yoyildi va 

uning yirik namoyandalari yetishib chiqdi. Xorazm mutafakkirlari islom 

sivilizatsiyasiga barakali hissa qo‘shdilar. O‘rta asrlarda arab tilida ijod qilgan 

ilm-fanning yirik namoyandalari yetishib chiqdi. 

Sharq Uyg‘onish davri faniga tamal toshini qo‘ygan Muhammad al-

Xorazmiy shu yurtning farzandidir. Uyg‘onish davrining buyuk siymolari: Abu 

Rayhon Beruniy va Ibn Sinolarning ilmiy faoliyati ham Xorazm bilan bog‘liqdir. 

Muhammad al-Xorazmiy, Abu Bakr al-Xoraz-miy, Abu Abdulloh al-Xorazmiy, 

Ibn Iroq, Abu Rayhon Beruniy, Mahmud al-Chag‘miniy, Ismoil Jurjoniy, Mahmud 

az-Zamaxshariy, Najmiddin Kubro, Pahlavon Mahmud kabi allomalar bu davrda 

mashhur bo‘ldilar. 

Yosh va navqiron Ma’mun universitetida tashkil qilingan “Mahmud az-

Zamahshariy va Najmiddin Kubroning islom sivilizatsiyasida tutgan o‘rni” 

mavzusida respublika ilmiy-amaliy konfrensiyasi tashkil etilganligi, yoshlarga 

ta’lim-tarbiya berishda ota-bobolarimizning boy ma’naviy merosidan foydalanish 

imkoniyatlarini ochib beradi. 

Ma’mun universiteti ta’sischisi Nurjonov Arslon Otanazarovich 

 Sulaymon Boqirg‘oniy o‘zidan “Oxir zamon kitobi” nomli mashhur hikmatlar to‘plamini 

yozib qoldirgan. Ko‘plab tarixchilarning fikricha, Sulaymon Boqirg‘oniyning hayoti va ijodi 

haqidagi tarixiy ma’lumotlar turli rivoyatlar bilan aralashib ketganligi bois uni asl ilmiy-tarixiy 

dalillar asosida o‘rganish tadqiqotchilar uchun ancha murakkablik tug‘diradi. Xalq orasida 

“Hakim ato” nomi bilan ham mashhur bo‘lgan valiy inson Sulaymon Boqirg‘oniy o‘z iqtidori va 

she’riy iste’dodi bilan Xoja Ahmad Yassaviyning e’tiborini qozongan. Hakim ato tasavvufiy 

tarbiya uslubini yassaviylik asosida olib borib, g‘oyalarini insonlar ongi va qalbiga singdirishda 

ham, asarlarini yozish uslubida ham o‘ziga xos oddiylik va xalqchillikka katta e’tibor qaratgan. 

Shuning uchun u zotning deyarli barcha hikmatlarida yosh avlod tarbiyasida muhim ahamiyat 

kasb etadigan muhim pedagogikg‘oyalar, axloqiy ko‘rsatmalar va bilimlarni amalda qo‘llash 

bo‘yicha tavsiyalar bor. 

 Turkiy xalqlar orasida Sulaymon Boqirg‘oniy «Turkiston mulkining shayx ul-mashoyixi» 

- Xuja Axmad Yassaviyning eng yakin shogirdi va uning donishmandlik an’analarini yuksak 

darajaga olib chiqgan izdoshi hisoblanadi. Ba’zi bir tarixiy ma’lumotlarga qaraganda, u kishi 

Janubiy Orol buyida joylashgan Boqirg‘on nomli qishloqda tug‘ilib o‘skanligi sababli 

Boqirg‘oniy taxallusini olgan. Sulaymon Boqirg‘oniy o‘zining «Bibi Maryam kitobi», «Qissasi 

Ibrohim Halil», «Oxirzamon kitobi» va boshka she’r va dostonlarida ko‘plab xikmatlar va lirik 

she’rlarni yaratgan. Bu ijod namunalari esa o‘lkamiz xalqlarining madaniyati va ma’naviyatining 

rivojiga ta’sir ko‘rsatgan.  

 

ABUL HASAN HARAQONIY, NAJMIDDIN KUBRO VA BAHOUDDIN 

NAQSHBANDIYNING TASAVVUF ILMI RIVOJIDA TUTGAN O‘RNI 

Nishanova Dildora Komiljanovna 

Tarix fanlari bo‘yicha falsafa doktori 

Oriental universiteti dotsenti v.b. 

O‘zbekiston xalqaro islomshunoslik akademiyasi 

 Iqtidorli talabalarning ilmiy tadqiqot faoliyatini tashkillashtirish bo‘limi  

Email: dnishanova 1987@gmail.com 

Tasavvuf ilmi qadimdan o‘zining Robbiga yetaklovchi yo‘li bilan alohida ilm tarmoqlaridan 

hisoblanadi. Shu sababdan tasavvufshunos olimlar oshiqni mashuqqa yetaklovchi ilm deb e’tirof 

etishgan.   

Abul Hasan Haraqoniy, Najmiddin Kubro hamda Bahouddin Naqshbandiylarning barchasi 

tasavvufning yirik yo‘nalishlari asoschisi bo‘lish bilan birga bir qancha shogirdlar yetishtirgan 

ulug‘ allomalardir. Abul Hasan Haraqoniy o‘z o‘rnida Najmiddin Kubro va Bahouddin 

Naqshbandiyning ma’naviy otasi hisoblanadi. Dono odamlar xuddiki shamga oʻxshaydi, ular 

tevarak-atrofni yoritar ekan, oʻzlari ham eriydi. Ular koʻzgu kabi, kishiga haqiqiy yuzini aks 

koʻrsatadi. Anadoluda koʻplab dono insonlar oʻzlari yashagan shahar kabi mashhurlikka 

erishgan. Koniyani Mavlonalarsiz, Qirshohirni Ahiy Ivriyonsiz va Nevshexirni Hoja Bektoshsiz 

tasavvur qilish qiyin boʻlgani kabi, Qarsni Abu-l Hasan Haraqoniysiz tasavvur qilish imkonsiz 

[2:1383]. Shuningdek Samarqandni Moturiydiysiz, Qarshini Nasafiylarsiz, Fargʻonani 

Margʻiloniylarsiz tasavvur qilib boʻlmaganidek, Buxoroni Bahouddin Naqshband va Imom 

Buxoriylarsiz hamda Xorazmni Najmiddin Kubrosiz tasavvur qilish qiyin. Haraqoniy, Najmiddin 

Kubro va Naqshband allaqachon butun dunyo musulmonlari uchun faxr hamda umumiylik kasb 

etgan fenomen sifatida shakllanib ulgurgan. 

XI asrning boshlarida, turklar hali toʻliq Anadoluga kirib kelmagan davrda, Abu-l Hasan 

Haraqoniy Qarsda yashagan va turli din vakillari bilan hamkorlik qilgan. Uning asosiy maqsadi 

odamlarni Allohga ishontirish va ularning ehtiyojlarini qondirish boʻlgan. Uning mashhur 

soʻzlari shunday: “Ey Alloh! Har qanday vaziyatda ham sening va sening Rasulingning quli 

boʻlib qolaman”[3:332-336]. 

Anadoluni islomlashtirish kurashida hayotini ham fido qilgan bu buyuk mutasavvif hozirda 

ham asosiy bir nishon vazifasini bajarmoqda va asrlar oldin yashagan boʻlishiga qaramasdan, 

mailto:1987@gmail.com

aytgan hikmatli soʻzlari va tarbiyalagan shogirdlari orqali hanuz bugungi kunga yorugʻlik sochib 

turibdi [4:32]. 

Abulhasan Haraqoniyning mutasavvuf zamondoshlari ham ko‘p bo‘lgan. Ular qatoriga 

Abulqosim Kushayriy, ustozi Abul Abbos Qassob va Abusaid Mehnaviy kabilarni kiritish 

mumkin. Shuningdek, uning xonaqohiga Sulton Mahmud G‘aznaviy kelib turgan. Hamda Abu 

Ali ibn Sino bilan muloqotlar qilib turgan. “Kashf ul-mahjub” asarida, muallif Ali ibn Usmon 

Xujviriy tasavvuf vakili Abulqosim Kushayriyning ushbu so‘zlarini yozib qoldirgan: “Men 

shayx Abulhasanni ziyorat qilish uchun Haraqonga bordim. Huzuriga kirganimda, uning 

buyuklik ufurib turgan haybatidan va o‘tkir nigohidan shunday taassurot oldimki, tilim lol bo‘lib, 

gapirolmay qoldim. Hattoki, Yaratganning oldida biror gunohim bo‘lsa, U meni 

jazolayaptimikan, degan xayolga ham bordim”. Abul Abbos Qassob aytganki: “Haraqoniy 

tasavvufga ikki yangi talabni, ya’ni safarlar va ziyoratlar qilib turish zarurligini kiritdi”[6]. 

Abulhasan Haraqoniy falsafiy ruboiylar ham yozgan bo‘lib, quyida ularning birini keltiraman. 

Azalning sirini na sen bilursan va na men, 

Bu asar harfini na sen bilursan va na men. 

Pardaning orqasi suhbat joyimiz, gar bilsang – 

Parda tushib ketsa, na sen qolursan va na men [6]. 

Xorazm o‘lkasi haqida gap ketganda, albatta Najmiddin Kubro siymosi insonlar ongida 

gavdalanadi. Nafaqat sarkarda, balki buyuk alloma bo‘lgan Najmiddin Kubro 1145-yil Xiva 

shahrida dunyoga kelgan. U Xorazmda madrasani tugatgach, o‘n olti yoshlarida o‘z bilimini 

oshirish maqsadida zamonasining katta ilm-ma’rifat markaziga aylangan Eron, Misr, Shom va 

Iroq mamlakatlarida bo‘lib, hadis va fiqh ilmi bilimdonlaridan kerakli bilimlarni oladi. Alloma 

qalbida ruhiy ma’naviy kamolotga, g‘ayb asrori, karomat va kashf-u hol ilmi hisoblanmish 

tasavvuf ta’limotiga ishtiyoq zo‘r edi. Shu bois u shariat ilmlarini o‘rganish barobarida tariqatdan 

ham xabardor bo‘lishga intilib, qator shayxlar, darveshlar suhbatida bo‘ladi, xonaqolarda xilvat 

o‘ltirib, riyozat bilan mashg‘ul bo‘ladi[5]. Shayx Najmiddin Kubroning o‘nga yaqin asarlari 

fanga ma’lum. Uning, ayniqsa, «Al-usul al-ashara» («O‘nta usul»), «Favoyih ul-jamol va favotih 

ul-jalol» («Jamol xushbo‘yliklari va jalolning kashfi»), «Risolat ul-hoif ul-hoim an lavmat il-

loim» («Qo‘rquvchi ovvoralar va malomat etguvchi malomatiylar haqida»), «Tafsir», «Sharh us-

sunna val-masolik» («Sunna va ezguliklar sharhi») kitoblari mashhur. Kubro o‘z asarlarini 

asosan arab tilida yozgan. Faqat boshlovchi so‘fiylar uchun qo‘llanma sifatida yaratilgan «Fi 

odob us-solikin» («Soliklar odobi haqida») asari va ruboiylarini forsiyda bitgan. Ba’zi bir 

tadqiqotchilar Kubroning «Ruboiylar» kitobi ham mavjudligi to‘g‘risida ma’lumot bergan 

bo‘lsalar-da, bu noyob to‘plam hali topilgan emas. Biz faqat atoqli sharqshunos Ye.E.Bertels 

tomonidan Kubro qalamiga mansubligi taxmin qilinib, turli tazkira va bayozlardan tanlab 

olingan va olimning «Tasavvuf va tasavvuf adabiyoti» kitobida keltirilgan 25 ta ruboiygagina 

egamiz [6]. Eronda nashr etilgan «Ruboiynoma» to‘plamida ham shayx-shoirning 8 ta ruboiysi 

keltirilgan bo‘lib, ulardan faqat bittasi Ye.E. Bertels keltirgan ruboiylar orasida uchramaydi[6]. 

Demak, hozirgacha bizga buyuk vatandoshimiz ijodiga tegishli 26 ta ruboiy ma’lum. 

Markaziy Osiyoda XIV asrdayirik tasavvufiy “Naqshbandiya” tariqati paydo boʻlgan. Bu 

tariqat Xoja Muhammad Bahouddin Naqshband nomi bilan bogʻliqdir. Naqshband 1318-yilda 

Buxoro yonidagi qasri Hinduyon qishlogʻida tugʻiladi [1:12]. 

Naqshband taʼlimotining asosida ixtiyoriy ravishdagi faqirlik yotadi. Shunga binoan, 

Bahouddin Naqshband umri boʻyi dehqonchilik bilan kun kechirgan, oʻz qishlogʻida unchalik 

katta boʻlmagan yeriga bugʻdoy va mosh ekar ekan, u uyida hech qanday mol-dunyo va boylik 

saqlamagan. Qishda qamishlar ustida, yozda esa boʻyra ustida yotib kun kechirgan. Uning uyida 

hech qachon xizmatkor ham boʻlmagan. Hazrati Naqshband butun umrini oʻz xohishi bilan 

faqirlik va yoʻqsillikda oʻtkazgan. Zero, bu tariqatning asl aqidasi — “Dil ba yor-u, dast-ba kor” 

— yaʼni “doimo koʻngling Allohda boʻlsin, qoʻling esa mehnatda”, degan gʻoyani ilgari suradi. 

Uch tasavvuf yo‘nalishlarining g‘oyasi bir- Robbiga yetish, ammo unga borar yo‘l turlicha 

ifodalangan.  

Haraqoniylik Kubroviylik Naqshbandiylik 

Zikri qalbiy Zikri jahriy Zikri xufiy 

Insonparvarlik, ochiqlik Uzlat va jamiyatdan uzilish Jamiyatda faol 
turmush tarzi 

Mehr-shavqat Riyozat, ruhiy tarbiya Halol mehnat 

Keyingi tariqatlarga asos 
bo‘lib xizmat qilgan. 

Movarounnahr va 
Xurosonda tarqalgan. 

Dunyo bo‘ylab 
tarqalgan. 

Haraqoniylik safar, ziyorat hamda mehmondo‘stlik orqali insonlar qalbiga islomga 

muhabbatni singdirish, shariyat va tariqatni uzluksiz bog‘liq holda amaliyotga tadbiq etish 

g‘oyasini ilgari surib, muridlariga insonparvarlik, odob-axloqqa e’tibor qaratish uqtirilgan. Zikr 

amaliyoti jamoabiy tarzda emas, qalbiy zikr ilgari surilgan. 

Kubroviylikda muridlar uzlatga chekinib, ochlik bilan zikri jahriy orqali ruhiy poklanishga 

erishish g‘oyasini ilgari surgan. Murid tarbiyasida shayxning maqomi ustunligi va karomati 

ruhiy tarbiya jihatidan asosiy o‘rinda turgan. Vahdatul vujud falsafaiy g‘oyasi mavjud. 

Nashbandiylik shariatga qat’iy amal qilgan holda sodda hayot tarzini ilgari suradi. Uning 

shiori “Dil ba yoru dast ba kor” (“Qalbing Alloh bilan qo‘ling mehnat bilan”) bo‘lib, mazkur 

tariqat yo‘nalishiga kirgan shaxs jamiyatdan ajralmagan holda halol mehnat bilan oddiy hayot 

tarzida yashashi mumkinligi bilan boshqa tariqat yo‘nalishlaridan ajralib turadi. Ibodatdagi zikr 

zikri xufiy (ovozsiz zikr) tarzda amalga oshiriladi.  

Xulosa o‘rnida shuni aytish mumkinmi, tariqatning yo‘nalishlarining asosiy go‘yasi Robbiga 

ruhiy poklangan holda yetishish, unga borar yo‘l turlicha izohlangan. Kubroviylik va 

Naqshbandiylik bir diyorda paydo bo‘lgan bo‘lsa-da, ikkisi ham o‘z davrining yetuk 

allomalarining ilmiy, amaliy, tasavvufiy merosi bo‘lib qolgan.  

